
Nafarroako Gobernuak 850.000 euro bideratuko ditu 2009an ibai eta sakanetan hobekuntza-jarduerak finantzatzeko

Abuztuan urreratuta argitaratu den deialdiarekin, toki erakundeek hobeto planifikatu ahal izango dituzte beraien aurrekontu eta proiektuak, urtebeteko epea izango baitute horiek exekutatzeko

Asteazkena, 2008ko irailak 3.  Landa Garapen eta Ingurumen Departamentuak gaur burututako jardunaldian berrogeita hamar udaletik gora izan dira. Udal horiek guztiek interes bakarra adierazi dute: iragan abuztuan argitaratu den Foru Aginduan jasotako ibai eta sakanak berreskuratzeko diru-laguntzen inguruko deialdiaren berri izatea, hain zuzen ere. Nafarroako Gobernuak 850.000 euro bideratu ditu helburu horretarako. Aipatu deialdia, Nafarroako Aldizkari Ofizialean pasa den abuztuan jaso zena, aurreko urteetan baino lehenago argitaratu da eta, ondorioz, toki erakundeek hobeto planifikatu ahalko dituzte beraien aurrekontu eta proiektuak, ia urtebete izango baitute horiek exekutatzeko, orain arteko hiruzpalau hilabeteen ordez. 


Udalerri interesatuetako ordezkariek eta enpresa aholku-emaile nahiz bestelako toki erakundeek hartu dute parte jardunaldian. Antolaketari dagokionez, Landa Garapeneko Departamentua eta horri lotutako Nafarroako Ingurumen Arloko Baliabideen Zentroa (CRANA) arduratu dira guztiaz. Arestian aipatu deialdiaren oinarriak azaltzea izan da jardunaldiaren helburu nagusia, hau da, ur-ibilguak mantentzea, ibaiertzak berriztatzea eta ibaien habitata hobetzea. Parte hartzaileak honakoak izan dira: Miguel Aulló eta Miguel Guibert, Nafarroako Gobernuko Uren Zerbitzuko Ibaiertzen Berriztatze eta Obra Hidraulikoen Atalekoak, eta Javier Asín, CRANA-ko zuzendari nagusia. 

Diru-laguntzen helburua


Deialdi honen bidez, toki erakundeek ibaien ibilgu eta sakanetan burutzen dituzten jarduerak diruz lagunduko ditu, etorkizunean gerta litezkeen uholdeen aurkako babesa areagotzeko helburuarekin.


Diruz lagundutako obrek betekizun batzuk izan beharko dituzte: ibilguen hustutze-gaitasuna mantentzea, ibaiertzak berriztatzea eta ibaietako habitata hobetzea. Jarduera horiek guztiak bat datoz Ibaiak Berreskuratzeko Estrategia Nazionalarekin. Horretarako, toki erakundeek obra-mota desberdinak burutu ditzakete: dragatzea, harri-lubetak egitea edota bideratzea.  


Foru Aginduak ezartzen duenez, deialdi horretako diru-laguntzak emateko orduan norgehiagoka-prozedura hartuko da kontuan. Eskatu diren jardueren arrisku-maila eta premia baloratuko dira, bai eta honako beste aldeak ere: proposaturiko irtenbidearen egokitasuna, aurretiaz eskatu eta bukatu gabe dauden obrak, eta aurreko deialdietan aurzketuriko proiektuak, aurrekontu nahikorik ez zegoelako exekutatu gabe geratu ziren kasuetan.


Deialdian berariaz aipatzen da, gainera, ez zaiela laguntzarik emango ibilguak zeharkatu edota ibilgu horien ondotik gauzatzen diren azpiegiturei dagozkien mantentze nahiz babes neurriei (errepideak, bideak, fabrika-obrak, horniketa- eta saneamendu -bideak); ibai edota sakanak modu argian sorturikoak ez diren narriaduraren ondoriozko ezponda edo hegalen egonkortzeei; ingurumenean eragin kaltegarriak izan ditzaketenei edota horiek burutzeko beharrizana justifikaturik ez dutenei; Natura Sarea 2000 deritzonaren baitan exekutatutako direnei, bateragarriak ez direnean; eta eskaera egin aurretik burutu eta aurreko deialdietan onartu ez direnei. 


Deialdia abuztuaren 6ko Nafarroako Aldizkari Ofizialean argitaratu zen, eta bi hilabeteko epea dago aurkezpenak burutzeko, argitaratu zenetik zenbatzen hasita. Guztira 850.000 euroko diru-laguntzak emango dira. Zehatzago, deialdian esaten denez, diru-laguntzen zenbatekoa aurrekontu osoaren %70ekoa izango da, eta eskaera bakoitzeko geiheneko muga, berriz, 300.000 eurokoa, BEZ barne. 

Planifikazioa burutzeko denbora gehiago izango dute toki erakundeek


Nafarroako Gobernuak arindu egin du 2009ko aurrekontuei dagokien deiladia; modu horretara, toki erakundeek denbora gehiago izango dute proeiktuak aurkeztu eta exekutatzeko.


Orain arte, exekutatzen ziren urte berean aurkezten ziren proeiktuak eta, ondorioz, obrak 4 hileren buruan bukatu beharra zegoen, nahitaez. 2009Rako laguntzen deialdia abuztuan argitaratuta, diru-laguntza jasotzen duten proiektuei urte honen bukaeran edota datorren urtearen hasieran eman ahalko zaie onarpena. Horrela, Udalek ia urtebete izango dute obrak adjudikatu, baimendu eta exekutatzeko. 

2008ko deialdia


Deialdi hau aurreko urteetan ere burutu izan da. Landa Garapen eta Ingurumen Departamentuak urte honetako lehen hiruhilekoan zehar onartu zituen 2008an buruturiko jarduerei dagozkien diru-laguntzen oinarri arauemaileak. Horien zenbatekoa ere 850.000 eurokoa izan zen. 


Aurreko deialdietan, honako toki-erakunde hauek aurkeztu dira, besteak beste: Tafalla, Azagra, Viana edota Uharte Arakil, zeintzuek prebentzio-lanak burutu dituzten beraien ibaien ibilguetan, etorkizunean gerta litezkeen uholdeetan arriskuak ekiditzeko. Diru-laguntza horien oinarrietan, izan ere, lehentasuna ematen zaie babestutako ondasunei, saihestutako arriskuei eta proeiktuaren bidez lortutako ibai-ingurunean ingurumen-onurari. 


	 Nota: en la sección de "Noticias" de www.navarra.es se ofrece una fotografía relacionada con esta nota de prensa.

